
				এই পাতাটির মুদ্রণ সংশোধন করা প্রয়োজন। 
পাঠশালার ছাত্র ও তাহদের শিক্ষা-প্ৰণালী
ছেলের হস্তাক্ষর এবং পরীক্ষা লওয়া হইত। মৌখিক আঙ্কের। যে ছেলের হস্তাক্ষর ভাল, যে মুখে মুখে অঙ্ক কষিতে পারিত, বিদ্যাবত্তা হিসাবে তাহাকেই জামাতা মনোনীত করা হইত। আর এখন-পাশ !
এই স্থানে পাঠশালার শিক্ষা-প্ৰণালী সম্বন্ধে দুই একটী কথা সংক্ষেপে বলিতেছি । শিশুদিগকে পাঠশালায় পাঠাইবার পূৰ্ব্বে হাতে-খড়ি নামে সুন্দর একটী ( বিদ্যারম্ভ ) অনুষ্ঠান সম্পন্ন করিতে হইত । শিশুদিগের হাতে-খড়ি হইয়া গেলে গুরুমহাশয় তাল পাতায় একটী লৌহশালাকা দ্বারা কি হইতে ক্ষ পৰ্য্যন্ত আঁকিয়া দিতেন । কোন অক্ষরের কোন স্থান হইতে প্ৰথম কলম ধরিয়া কোথায় শেষ করিতে হইবে, গুরুরা তাহা বালক দিগকে হাতে ধরিয়া লিখিয়া শিখাইতেন। গুরুমহাশয় নিজের হস্ত-মুঠের ভিতরে শিশুর কলম-সংযুক্ত হস্ত রাখিয়া লিখিতেন । ইহাকেই হাতে ধরিয়া লেখান বলিত ।
পাঠশালাৱ অক্ষর-পরিচয়েরও একটা সুন্দর নিয়ম ছিল। তাহাতে শিশুদের কৌতুহলা ক্রান্ত চিত্ত সহজেই অক্ষর-পরিচয় লাভ করিতে পারিত ; অর্থাৎ প্ৰত্যেক অক্ষরের পূর্বে এক একটী অদ্ভুত বিশেষণ সংযোগ করা

	        এই পাতাটি অন্য কোনো ভাষায় উপলব্ধ নয়।

				 এই পাতা শেষ সম্পাদিত হয়েছে ১৩:২৮টার সময়, ২৮ নভেম্বর ২০১৭ তারিখে।
	বিষয়বস্তু CC BY-SA 4.0-এর আওতায় প্রকাশিত যদি না অন্য কিছু নির্ধারিত থাকে।

